
Z. Genci Tërpo: Përshëndetje të gjithëve. Faleminderit për pjesëmarrjen. Kjo është mbledhja e parë e 

MSG për këtë vit. Megjithatë ne kemi qenë gjithë kohën të angazhuar së bashku me ju për realizimin e një 

pjese shumë të madhe aktivitetesh të cilat mendojmë që do i shërbejnë procesit të Validimit që është 

shumë afër për Shqipërinë. Siç jeni në dijeni, procesi i Validimit të Shqipërisë fillon në muajin tetor të 

këtij viti dhe është një detyrim për të gjithë ne gjithashtu dhe për MSG që të jap kontributin e saj për sa i 

përket këtij procesi. Ne kemi filluar me takimet online me Sekretariatin Ndërkombëtar EITI në Oslo ku 

dhe ju keni marrë pjesë në një mbledhje që ne zhvilluam dhe jemi në mënyrë të vazhdueshme duke 

zhvilluar takime online me ekspertët e Sekretariatit Ndërkombëtar për të vijuar me procesin e plotësimit 

të dokumentacionit që është shumë i rëndësishëm dhe shumë i nevojshëm për të bërë të mundur më pas 

Validimin e Shqipërisë. Siç jeni në dijeni, ne për një periudhë rreth një viti e gjysme kemi bërë të mundur 

të realizojmë 4 raportet të transparencës të fushës së industrisë nxjerrëse për Shqipërinë. Në rastin konkret 

është raporti i vitit 2019, raporti i vitit 2020, 2021 dhe 2022. Pra kemi bërë 4 raporte të cilat na ndihmuan 

pikë së pari për të përmbushur detyrimin që Shqipëria kishte për sa i përket realizimit të raporteve, por 

nga ana tjetër na ndihmuan edhe për të hequr pezullimin që kishim marrë, si rezultat i mosrealizimit të 

raportit. Kjo ndoshta jo për fajin tonë, por për një sërë elementësh për të cilat ne i kemi diskutuar me ju 

dhe ju jeni në gjendje të situatës që kemi pasur. Qoftë me vonesën për sa i përket procesit të financimit, 

qoftë edhe ato më problematikat që lidheshin me raportimin në kohë që ishte shumë i nevojshëm për të 

realizuar raportet gjithashtu në kohë.  

Theksojmë që ka qenë një vit dhe vazhdon të jetë një vit shumë sfidues për ne, kemi mundësuar të vinim 

në vijë dhe të realizonim gati në masën 100% të gjitha aktivitetet për të cilat kemi rënë dakord edhe në 

planin e aktiviteteve të miratuara nga ana juaj për sa i përket punës së Sekretariatit. Ne ju kemi dërguar 

raportin që lidhet me impaktin e ligjit me pronarin përfitues në industrinë nxjerrëse i cili ka përfunduar. 

Kemi dërguar raportin që lidhet me impaktin në fushën Gender të industrisë nxjerrëse në Republikën e 

Shqipërisë. Jemi duke finalizuar Raportin që lidhet me energjinë e rinovueshme në Republikën e 

Shqipërisë me impaktin që kjo ka në fushën e industrisë nxjerrëse. Jemi duke përfunduar raportin që 

lidhet me impaktin e industrisë nxjerrëse në fushën e naftës dhe të gazit dhe studimin që i nevojitet për sa 

i përket sigurisë në punë në këtë fushë shumë specifike. Besoj këto ditë brenda kësaj jave do të kemi dhe 

raportin final lidhur me draft ligjin e realizuar në vitin 2016 nga EITI, por që nuk u miratua dhe kërkonte 

një sugjerim më gjithëpërfshirës lidhur me periudhën që ka kaluar gati 10 vjet nga momenti që ky draft 

është realizuar dhe ka pasur nevojë për një rishikim të mirëfilltë për sa i përket ndryshimeve dhe sfidave 

që aktualisht ka Shqipëria në shumë sektorë dhe një ndër pikat që është për t’u diskutuar edhe sot është 

pikërisht miratimi i listës së kompanive që do lidhen me përgatitjen e raportit EITI për vitin 2023.  

Siç jeni në dijeni, raporti EITI për vitin 2023 duhet të realizohet brenda këtij viti. Na kanë ngelur vetëm 

katër muaj për të realizuar raportin EITI. Raport të cilin për fat të keq nuk e kemi të mbuluar financiarisht, 

por kemi marrë përsipër si Sekretariat, por edhe me ndihmën tuaj ta realizojmë vetë pa shpenzime në 

mënyrë që të plotësojmë detyrimin që ka Shqipëria për të realizuar këtë raport brenda afatit. Të mos 

penalizohemi me pezullime të mëtejshme. Kjo është hera e parë që ky raport po bëhet nga ana jonë për 

shkak të pamundësisë financiare që kemi për ta suportuar. Ka një kosto shumë të madhe realizimi i 

raportit nga kompanitë private, por shpresojmë që kjo gjë do bëhet shpejt nga ana jonë. Kemi filluar 

punën, por kërkohet tashmë që të miratohet lista e kompanive të cilat do jenë pjesë e këtij raporti e cila 

mund të jetë një nga pikat më të rëndësishme për sa i përket vijueshmërisë së punës. Përpara se të kalojmë 

tek pjesa e raportit, do ishte shumë e rëndësishme që të fokusohemi paksa tek puna që kemi për të bërë të 

gjithë bashkë për sa i përket procesit të Validimit. Ne, gjatë këtyre ditëve jemi duke finalizuar të gjitha 

aktivitetet që kanë ngelur për planin e vitit 2024 - 2025.  

Aktualisht do e shikonim me shumë rëndësi edhe ndihmën tuaj për procesin e realizimit të disa tryezave 

të rrumbullakëta apo edhe trajnimeve të cilat i kemi marrë përsipër t’i realizojmë brenda kësaj jave që 

vjen. Për rrjedhojë paraprakisht në ditën e sotme do t’ju dërgojmë një link lidhur me një trajnim që po 

zhvillojmë në fushën e industrisë nxjerrëse me një grup ekspertësh. Trajnimi, mbi të cilat do të jetë online 

dhe do të donim kontributin nga ana juaj për të regjistruar ju vetë ose persona që ju çmoni që mund të 

marrin pjesë në trajnim. Është një trajnim që nuk ka nevojë për pagesë. Janë ftuar disa ekspertë të cilët do 

ta realizojnë këtë trajnim në një afat të caktuar kohor në datën 22 të këtij muaji. Do ju dërgojmë link-un 

dhe do të donim edhe nga ana juaj, staf ose punonjës të cilët kanë interes për Industrinë Nxjerrëse në 

Republikën e Shqipërisë, të regjistrohen në këtë trajnim dhe të marrin pjesë, sepse është i rëndësishëm, 

frytdhënës dhe do ndikojë dhe në pjesën e realizimit të target-it që kemi për të trajnuar sa më shumë 

persona. Lidhur me energjinë e rinovueshme, me sigurinë energjetike, me elementë të cilët janë një ndër 

pikat kryesore që ka dhe axhenda e përgjithshme botërore për furnizimin e këtij sektori dhe trajnimin të sa 

më shumë personave me këto koncepte, të cilat janë mjaft të rëndësishme për këtë proces.  

Nga ana tjetër, po në datën 21 dhe 22, po zhvillojmë dhe dy trajnime të tjera të cilat janë me prezencë 

fizike, ku një grup ekspertësh që kanë bërë të mundur realizimin e raportit EITI për këto 4 vite do ta 

shohin me ne për të realizuar një trajnim të posaçëm me kompaninë shtetërore ALBPETROL, me stafin e 

ALBPETROL-it për elementët që përmban raporti EITI. Ne shpesh herë hasemi me problematika lidhur 

me pamundësinë objektive të subjekteve të caktuara apo të administratës për të kuptuar çfarë është 

Sekretariati EITI dhe puna që ne bëjmë dhe mendojmë që ndoshta një ndër elementët kryesorë dhe e 

vetmja kompani që kemi shtetërore për Industrinë Nxjerrëse në aspektin e naftës është AlBPETROL, për 

rrjedhojë kemi tendencën për të realizuar një trajnim të zgjeruar për veprimtarinë EITI në rëndësinë e 

raporteve, procesit të raporteve, çështjes së publikimit të të dhënave EITI dhe kjo do shërbejë njësoj 

shumë për këtë proces që është mjaft i rëndësishëm. Të njëjtën gjë do të realizojmë edhe me Agjencinë 

Kombëtare të Burimeve Natyrore, pra në datën 22 të këtij muaji ne do jemi në Tiranë për të bërë të njëjtin 

trajnim me Agjencinë e Burimeve Natyrore. Kemi kontaktuar me drejtuesin e kësaj agjencie dhe na ka 

ndihmuar për këtë proces. Juve do të merrni dhe një ftesë për këtë aktivitet që kemi në plan ta realizojmë 

dhe do ishte shumë mirë në qoftë se ju do t’i angazhoheshit këtij trajnimi i cili do të jetë me prezencë 

fizike, qoftë në Tiranë apo në Fier për të diskutuar, trajtuar çështjet, por edhe për t’u ulur me njëri-tjetrin, 

për të trajtuar tema të cilat do t’i shërbejnë EITI në vijim për aktivitetet e mundshme.  

Gjithashtu, do të ishte e rëndësishme që të gjithë bashkë të kishim mundësi për të realizuar dhe një 

aktivitet në Elbasan. Elbasani është një rreth i cili ka një numër të madh të kompanive për Industrinë 

Nxjerrëse dhe do të donim që këtë lloj aktiviteti ta realizonim edhe vetë, pra në përputhje me mundësitë 

që ju keni, ndoshta nga një përfaqësues i secilit komponent të MSG apo të gjithë ju bashkë mund të na 

ndihmoni për këtë proces, sepse kontributi që jepni në veprimtarinë e EITI është shumë i rëndësishëm dhe 

shumë elementë të cilët ne shpeshherë dhe mund t’i anashkalojmë, mund të jenë pjesë më e rëndësishme e 

punës tuaj që mund të jenë në takimin që ne po bëjmë. Do të donim mbështetje nga ana juaj, sepse ne 

kemi një staf shumë të kufizuar dhe jemi munduar të bëjmë të gjitha gjërat në kohë reale, por tashmë koha 

jonë nuk matet as me ditë as me javë, është me orë, pra kemi 15 ditë për t’i realizuar të gjitha këto gjëra 

dhe do të donim në qoftë se e keni të mundur një suport të na asistonit, të na ndihmonit dhe përse jo edhe 

të flisni gjatë këtyre takimeve të cilat çmojnë që janë me rëndësi dhe do ndikojnë shumë në procesin e 

Validimit në Republikën e Shqipërisë.  

Unë besoj që për punën që kemi bërë, Shqipëria ka për t’u validuar me vlerësim shumë të mirë, por që të 

bëjmë të mundur realizimin e një Validimi sa më serioz edhe sa më të plotë për Shqipërinë, është e 

rëndësishme që të gjithë bashkë të kontribuojmë që gjërat që duhen të transmetohen në proces Validimi të 

jenë të sakta, të plota dhe të kuptueshme për Sekretariatin EITI dhe unë mendoj që të gjithë bashkë të 

ndajmë disa detyra të cilat lidhen kryesisht me veprimtaritë e secilit komponent të Sekretariatit në këtë 

proces dhe do ishte e mira që edhe gjatë kësaj mbledhjeje të sotme ta kishim mundësinë të diskutonim që 

kush do të jetë personi që do të suportojë grupin përkatës që përfaqëson, sepse ky është një proces i cili 

nuk bëhet vetëm. Kërkon që të gjithë komponentët të jenë të përfshirë në një punë të përbashkët dhe 

natyrisht që ne kemi një detyrë të kryejmë çdo lloj veprimtarie që është e nevojshme për këtë proces, duke 

ju ndihmuar për çdo lloj nevoje që keni për çështjen e Validimit në mënyrë që të kemi mundësinë që të 

gjithë këtë punë që kemi bërë të dimë dhe ta transmetojmë siç duhet pranë aktorëve që do ta monitorojnë 

procesin dhe do ta validojnë Shqipërinë për Standartin EITI.   

Unë po kaloj direkt te pjesa e përzgjedhjes së kompanive dhe më pas të kemi mundësinë të diskutojmë për 

sa i përket çështjeve që ju çmoni lidhur me këtë proces. Për realizimin e raportit EITI të vitit 2023 ne 

kemi përzgjedhur disa kompani të cilat do të jenë pjesë e këtij raporti. Procesi i raportimit edhe në këtë 

rast do të jetë fleksibël. Është ndoshta viti i fundit që na jepet mundësia që të bëjmë një raport fleksibël, 

por natyrisht kjo është për t’u parë nëse vendimmarrja e Bordit të Sekretariatit Ndërkombëtar EITI shpesh 

herë ndryshon, por kemi marrë përgjigje pozitive nga Sekretariati që do të na jepet ndonjëherë mundësia 

për të realizuar një raport fleksibël dhe për rrjedhojë, edhe ne e kemi marrë përsipër ta realizojmë vetë 

këtë raport, sepse do të ishte pak e vështirë që ta bënim një cross checking apo një Validim auditues të 

këtij procesi nga ana jonë, sepse nuk i kemi të plota kapacitetet që mund të bënin të mundur realizimin e 

këtij raporti që nuk do ishte fleksibël. Kompanitë i përzgjedhim në 3 sektorë. Sektori i naftës, i mineraleve 

dhe sektorin e hidro energjisë.  

Në sektorin e naftës raportojnë të gjitha subjektet, pra 100% e tyre do të jenë pjesë e këtij raporti dhe janë 

11 kompani duke përfshirë edhe ALB PETROL. Kemi 9 kompani prodhimi dhe kemi 2 kompani zbulimi. 

Në sektorin e minierave janë përzgjedhur subjektet me të ardhurat më të konsiderueshme në industrinë 

mineraleve metalore dhe mineraleve të ndërtimit. Bazuar nga kjo dhe informacionet që kemi marrë nga 

Agjencia Kombëtare e Burimeve Natyrore të vitit 2023. Duke qenë se është një numër i konsiderueshëm 

subjektesh që kanë pasur aktivitet minimal, kanë deklaruar të ardhurat. Pra për rrjedhojë, kemi zgjedhur 

pikërisht  ato kompani që kanë marzhin më të lartë të të ardhurave dhe kemi zgjedhur 82 subjekte 

prodhuese. Këto përfshijnë 87% të të ardhurave. Kemi dhe 3 subjekte në kërkim zbulim. Janë përzgjedhur  

88 subjekte që mbulojnë mineralin e kromit me një prodhim rreth mbi 1 milionë dollarë, të cilat kanë 85% 

të të ardhurave të mineraleve. Në prodhimin e bakrit janë përzgjedhur 4 subjekte, ku janë 100%. Janë 

përzgjedhur kompani që lidhen me materialet e ndërtimit. Janë 33 subjekte subjekte që kanë 77% të të 

ardhurave në sektor. Janë përzgjedhur 12 subjekte të gurit gëlqerorë me prodhim mbi 900 mijë dollarë në 

vit. Janë përzgjedhur 4 subjekte të materialeve të tjera me prodhim mbi 300.000$  të cilat kanë qenë dhe 

japin 64% të të ardhurave në material dhe janë përzgjedhur 6 subjekte të gipsit me këtë material që 

përfshijnë 100% të të ardhurave.  

Në sektorin e hidro-energjisë është menduar të raportojnë 20 subjektet që përzgjidhen bazuar në sasinë e 

prodhimit e realizuar në vitin 2023 me prodhimin më të lartë 23.244 MW të cilat kanë realizuar 83% të 

prodhimit vendas. Gjithashtu janë përzgjedhur 2 subjekte fotovoltaike me prodhim 8 MW të cilat 

realizojnë 71% të totalit prodhues fotovoltaik dhe 6 të tilla sipas raportit që ka bërë ERE në vitin 2023. 

Pra shuma e të gjitha subjekteve të cilat do të marrin pjesë dhe do jenë pjesë e këtij raporti është 115 

subjekte. Në ditën e nesërme besoj, ne do të ndryshojmë të gjithë listën e subjekteve për miratim nga ana 

juaj, gjithashtu edhe një kopje të vendimit që duhet te merrni për miratimin e këtyre subjekteve dhe në 

këtë moment mbase na jepet mundësia që të vijojmë edhe me procesin e realizimit të raportit.  

Nga ana tjetër do t’ju çojmë edhe një model të termave të referencës që do të ndjekim për realizimin e 

këtij raporti dhe ne mund ta miratojmë ose nëse jepni sugjerime ta kalojmë me vendim qarkullues për të 

shmangur edhe firmosjen fizike, mjafton edhe me email mund të japim një konfirmim edhe vijojmë në 

mënyrë të menjëhershme punën. Ne parashikojmë që raportin EITI 2023 ta realizojmë sa më shpejt, duhet 

ta publikojmë pa arritur ai momenti final që diskutohet që kërkojnë fonde, sepse nuk duam të çojmë sërish 

kërkesa për të shtyrë afatin e raportimit. Do mundohemi ta kalojmë këtë herë sa më shpejt dhe të na jepet 

mundësia që për rreth një vit ne të gjejmë mundësitë financiare që raportin e vitit 2024 ta mbulojmë 

financiarisht me një formë apo në një tjetër, sepse ky është një proces i cili është i përvitshëm, një proces i 

cili nuk ka ndalim. Shqipëria ka gjithnjë detyrime për të realizuar raportet e transparencës. 

 Për rrjedhojë, duhet që të gjithë bashkë të diskutojmë për mënyrën se si mund të financohet ky proces në 

mënyrë të qëndrueshme apo të tentojmë të gjithë bashkë të ndihmojmë këtë lloj procesi në forma, qoftë 

me aspektin e burimeve njerëzore për ta realizuar vetë në vijim apo për të gjetur mundësi të tjera të cilat 

do ta suportonin Sekretariatin apo realizimin e kësaj detyre, e cila është mjaft e rëndësishme dhe ndoshta 

është qëllimi kryesor që ka Sekretariati, por edhe MSG për funksionimin në normalitet të përmirësimit të 

standardit EITI të vitit 2023. Jemi munduar maksimalisht të përshtatemi me standardin e vitit 2023. Vitin 

tjetër, standardi besoj ka për të ndryshuar sërish, sepse njëherë në tre vjet standardi ndryshon. Ndaj, mund 

të kemi sfida të tjera të cilat mund ta përballin Shqipërinë, por edhe sekretariatin më të lartë që është bordi 

ose MSG të cilat kërkojnë që të përshtatemi me këto kushte dhe të gjejmë mundësi për të plotësuar 

pikërisht atë që përcakton standardi.  

Unë kaq kisha për sot. Jeni të lirë të jepni mendimin tuaj dhe të flasim edhe për mënyrën se si do ta 

realizojmë procesin e Validimit, i cili është një proces që aktualisht ka filluar, por ne kemi detyrimin që 

brenda shtatorit të plotësojmë të gjithë dokumentacionin dhe të gjithë formularët që dërgohen tek 

Sekretariati Ndërkombëtar EITI dhe javën e parë të muajit tetor, ekipi nga EITI do të vijë në Shqipëri dhe 

natyrisht do të bëhet takimi me ju, me sektorë të caktuar qoftë në industrinë nxjerrëse, qoftë në aspektin e 

qeverisë, qoftë në aspektin e shoqërisë civile dhe gjithë këtë punë që kemi bërë, jemi munduar që ta 

transmetojmë sa më mirë dhe le të themi që kjo është puna juaj. Puna juaj është kontributi juaj, i cili duhet 

të transmetohet sa më mirë në të gjitha aktivitetet që kemi bërë, në mënyrë që të gjithë të kemi mundësi 

dhe të dalim sa më mirë dhe të marrim një Validim që do të ishte shumë i rëndësishëm. Është parë nga 

praktikat deri më sot që pjesa më e madhe e vendeve që janë validuar deri tani shumë pak prej tyre kanë 

marrë një pikë avantazhi të konsiderueshëm, pjesa tjetër marrin një pikë  të moderuar apo të ulët për 

procesin e Validimit për arsye nga më të ndyshmet që ata kanë.  

Për fat të mirë, ne kemi një MSG e cila është funksionale dhe ka operuar në mënyrë të plotë gjatë gjithë 

kohës dhe na ka asistuar. Pjesa më e madhe e vendeve hasin këtë lloj problematike për mosfunksionimin e 

MSG dhe nga ana tjetër jemi munduar që të gjitha pikat themelore që ndryshuan standartin EITI ne t’i 

prekim përmes punës sonë, kjo është bërë falë jush, pra ju keni bërë të mundur që ne të kemi mundësi të 

operojmë dhe t’i realizojmë ato gjëra të cilat janë të rëndësishme për detyrën që kemi dhe le të themi, 

është si një moment provimi që jemi munduar ta kalojmë një herë në tre vjet për të treguar që mundohemi 

ta bëjmë punën ashtu siç duhet bërë.  

Jeni dakord që ta bëjmë vetë këtë raport? Sepse nuk kemi ndonjë mundësi për të thënë të drejtën të gjejmë 

para për ta bërë këtë raport me pagesë. 

 

Z. Dritan Dervishaj: Në lidhje me kompanitë jemi dakord, sepse në të kaluarën mesa kujtoj në këtë rang 

është pranuar edhe nga EITI, kështu që mua më duket dakord. Një pyetje kisha, do të kërkohet  të 

raportojnë edhe kompanitë  apo thjesht do të merren të dhënat në institucionet në lidhje në të ardhmen, 

sepse do të marri shumë kohë në qoftë se presim? 

 

Z. Genci Tërpo: Duke qenë që është një raport fleksibël dhe në praktika që ne kemi patur edhe kur kemi 

bërë marrjen e të dhënave nga kompanitë, i vetmi gabim që është gjetur shpesh herë, lidhet nga një gabim 

njerëzor që e bëjnë kompanitë. Për rrjedhojë kemi marrë të dhëna shtetërore, nga të dhëna tatime, nga 

ministria dhe është bërë një cross checking në qoftë se ka ose jo ndonjë problematikë dhe raportin 

fleksibël na e ka dhënë mundësinë pas periudhës së Covid-it për të bërë një raport fleksibël, edhe këtë 

herë na e kanë dhënë mundësinë. Por në pamundësi financiare është pak e vështirë të diskutojmë për tu 

marrë të dhënat kompanive, sepse edhe koha që kemi në dispozicion është shumë e shkurtër, ne jemi afër 

muajit gusht. Muaji gusht është një muaj i vdekur pasi pjesa më e madhe e institucioneve dhe kompanive 

nuk është se operojnë. Muaji shtator është muaj më vete. Na bie që në tetor fillon procesi i Validimit dhe 

për rrjedhojë, nuk  kemi kohë. Pra nuk mund të bëjmë një raport për 2 muaj, një raport normal. Prandaj 

kemi zgjedhur raportin fleksibël, i cili është raport më i saktë dhe më i shpejtë për tu realizuar dhe për të 

përmbushur detyrimin që ka Shqipëria. 

 

Z. Dritan Dervishaj: Kuptova. Gjë tjetër nga neve, nga anëtarët e MSG, kam parë që ju kanë dërguar e-

mail për takime shumë intensive në muajin gusht. Ne do përpiqemi të jemi nëpër takime si anëtarë të 

MSG, por a ju duhet ndonjë gjë tjetër specifike sipas grupeve që ne përfaqësojmë, si biznesi apo nga 

institucionet, keni folur ju që a do t’i hapin në kohë institucionet këto të dhëna tani, a janë të gatshëm ata 

t’ju ndihmojnë edhe përse është kohë pushimesh? 

 

Z. Genci Tërpo: Lidhur me të dhënat për raportin EITI ne i kemi marrë të gjitha të dhënat. Qoftë nga të 

dhënat, nga tatimet. E nisëm këtë punë, sepse e dinim se çfarë do të ndodhte. Thjesht në momentin që 

MSG do ta miratojë vendimin qoftë për termat e referencës dhe për kompanitë që do ta përcjellin, ne do ta 

fillojmë punën menjëherë dhe ju më pas mund të na asistoni nëse e keni të mundur. Ne gjithsesi e kemi 

vënë në vijë këtë llojë procesi dhe po mendojmë që brenda shtatorit ne ta publikojmë raportin. Natyrisht 

ky nuk do të jetë një proces Validimi, ky lloj raporti, Validimi do të jetë i mëvonshëm, por të paktën të 

përmbushim detyrimin dhe pastaj të fillojmë të përpiqemi ose për ta aplikuar diku për një Grant që është 

shumë i vështirë, sepse të duash të aplikosh do rreth 2 vjet që të marrësh Grantin. Mund të bëhet edhe më 

shpejt, por 1 vit e do në mënyrë të padiskutueshme dhe për rrjedhojë do jetë e vështirë që të diskutonim 

mbulimin financiarisht të këtij raporti. Ndaj nuk e di se si do bëjmë për vitin 2024. Gjithsesi deri në fund 

të vitit do mundohemi të shpikim ndonjë zgjidhje në pamundësi financiare ose në qoftë se do bëjmë diçka 

që ky raport të suportohet nga qeveria, unë do të tentoj vetë, do të përpiqem nëse do të gjej mundësinë 

financiare, do të ishte shumë mirë, sepse ky është një proces i cili ndoshta është procesi më i vështirë që 

kemi pasur gjithë kohës për realizimin e raportit që kemi detyrim që mund të na penalizojë. Ndërsa 

problematika të tjera janë gjëra të cilat në bashkëpunim qoftë edhe me ju, qoftë edhe me komponentë të 

tjerë, janë gjëra që zgjidhen dhe nuk është ndonjë problem. 

 Për çështjen e Validimit, ata vërtetë kanë bërë një axhendë të ngjeshur, por unë u mundova ta shpjegoja 

që muaji gusht është një muaj që shqipëtarët përgjithësisht e përdorin për pushime. Unë do përpiqem të 

marrë pjesë në të gjitha këto takime. Nuk është shumë problemi i takimeve sesa problemi i plotësimeve të 

dokumentave dhe plotësimit të formularëve. Ky është një detyrim qoftë për shoqërinë civile, qoftë edhe 

për biznesin, qoftë edhe për pjesën e qeverisë. Pra të kemi mundësi që të përzgjedhim ndoshta edhe një 

grup me komponentë nga ju të cilët do të ndihmojnë nga pjesa tjetër e grupit për të përmbledhur të dhënat 

edhe më pas të kemi mundësi që qoftë njëri të ketë mundësi t’i plotësojë formularët apo ne nga ana jonë, 

por është e nevojshme që ta ndajmë këtë gjë, në mënyrë që ta dijmë që “Dritani” e zëmë, mbulon bizneset 

dhe të gjithë anëtarët që janë pjesë e MSG që plotësojnë biznesin do punojnë bashkë për të asistuar për të 

plotësuar procesin. Të njëjtën gjë qoftë edhe te pjesa e qeverisë edhe e shoqërisë civile, sepse do të vijë 

momenti që ata do t’i kërkojnë këto gjëra dhe një ndër pikat që ata kërkojnë është roli që ka MSG dhe 

kontributi që jep MSG gjatë këtij procesi.  

Deri tani keni dhënë një kontribut të jashtëzakonshëm, por tani është provimi që ne kemi për të kaluar dhe 

në një formë ne do bëjmë maksimumin nga ana jonë për të plotësuar ç’do lloj gjëje që është e nevojshme, 

ndaj na duhet ndihma juaj për procesin, sepse e tillë është situata. 

 

Z. Dritan Dervishaj: Qartë. 

 

Z. Sami Nezaj: Ishte një moment tek përzgjedhja e subjekteve, më duket që tek subjektet e përzgjedhura 

kapin vetëm 60% të të ardhurave. 

 

Z.Genci Tërpo: Subjekte që lidhen me çështjet e materialeve dhe ndërtimit po thoni? 

 

Z. Sami Nezaj: Unë e kuptoj nevojën për të qenë sa më rracional në mënyrë që në pikat kryesore ose në 

hapësirën më të domosdoshme të inflementohet raporti. Nëse është e mundur dhe nuk e komplikon 

procesin. Kur ka diferenca të mëdha midis kompanive të përzgjedhura dhe atyre që kanë ngelur pa u 

përzgjedhur ose janë përjashtuar nga përzgjedhja të përdorin një analizë rrisku. Jo për të gjitha kompanitë, 

por një analizë rrisku ndoshta në qoftë se janë 6 kompani  jashtë raportimit të fusnim 1 ose 2, thjesht me 

disa parametra ose të testojmë ndonjë parametër ose ndonjë indikator. 

 

Z. Genci Tërpo: Po ne mund ta shikojmë edhe këtë gjë. Gjithsesi ne do të dërgojmë listën e kompanive 

dhe termat përkatës të Referencës. Procedojmë  me këtë  fazë në mënyrë që ne të kemi mundësi të 

fillojmë me këtë proces dhe në vijim do ta shohim mundësinë se si mund ta realizojmë këtë lloj procesi, 

por të paktën të plotësojmë nevojën të detyrimit që ne kemi, sepse besoj të gjithëve na vjen keq të 

penalizohemi për diçka që ndoshta është e mundur për t’u bërë, por për momentin që nuk kemi mundësi 

financiare do të ishte më mirë t’i futemi vetë të paktën këtë herë deri sa të gjejmë një mundësi të 

pranueshme financiare, qoftë nga shteti ose nga komponentë të tjerë për ta bërë këtë raport më të 

qëndrueshëm në aspektin financiar. Për një vit e gjysëm jemi munduar të bëjmë 4 raporte. Përsëri për 1 vit 

e 8 muaj do të bëjmë 5 raporte. Pra ato që bëhen në 5 vite ne po i bëjmë në 1 vit e gjysëm. Do të përpiqem 

nga ana ime, që të bëj maksimumin që të gjejmë një mundësi  financiare sa më të pranueshme që ky 

raport të suportohet dhe të mos pezullohemi hera herës për pamundësi objektive për të realizuar raportin. 

Mund t’i referoheni faqes së Sekretariatit Ndërkombëtar EITI ku 30% e vendeve janë aktualisht të 

pezulluar dhe do të pezullohen vende të tjera. Shpresoj të paktën deri në fund të vitit 2026 nuk kemi për 

t’u pezulluar, kjo gjë është e sigurt për sa i përket raportit. Pra të kemi mundësi t’i japim kohë vetes për 

t’u marrë më një gjë që ndoshta është shumë e rëndësishme, të gjejmë mundësi financiare, apo të 

aplikojmë për të patur mundësi financiare të qëndrueshme gjatë procesit të raportit. Një mënyrë është që 

si përfaqësues të secilit komponentë të MSG, që ju mund ta diskutoni edhe vetë këtë çështje, dhe një prej 

jush mund të përzgjidhet si personi që do mbulojë çështjen lidhur me Validimin për plotësimin e akteve, 

dokumentacioneve, por do ta gjeni vetë mënyrën që gjithsecili të ndajë punën e tij rreth çështjeve në fjalë. 

Secili nga aktorët e MSG le të përzgjedhë një person që do të asistojë ose do të ndihmojë për procesin e 

Validimit. Nga ana jonë kemi 100% të mbuluar këtë lloj procesi për të dhënë të gjithë ndihmën, por na 

duhet edhe ndihma juaj, sepse është shumë gjë teknike, por nga ana tjetër është edhe shumë e 

rëndësishme për të evidentuar në Validim, sepse për Sekretariatin Ndërkombëtar, një ndër pikat që 

shikoni është pikërisht roli që ka MSG në Validimin e plotësimit të formularëve ose dokumentave. E di 

që është një punë përtej planifikimeve që mund të keni në lidhje me aktivitetin tuaj të përditshëm, por të 

gjejmë një zgjidhje që të operojmë. Do të ishte e rëndësishme që edhe vetë komponenti i shtetit të na 

asistojë me këtë lloj procesi. Unë mundet të flas edhe me drejtuesit tuaj në qoftë se kërkojmë ndihmë nga 

ana e stafeve të institucioneve ku punoni për të ndihmuar në këtë lloj procesi dhe ne do vijmë te AKBN 

më datë 22 për të bërë një trajnim, por aty do të diskutojmë edhe këtë çështjen tjetër që si mund të na 

asistojë Agjencia Kombëtare e Burimeve Natyrore, sepse ne i kemi të gjitha, thjesht duhet t’i rendisim në 

formën e duhur. Për ta bërë sa më të kuptueshme për Sekretariatin EITI që këto komponentë janë dhe ata 

pikërisht këtë vlerësojnë. Të dimë ta transmetojmë sa më mirë dhe të dijmë ta përafrojmë sa më mirë me 

atë ç’ka kërkohet nga Sekretariati Ndërkombëtar. Për këtë kërkohet nevoja që të gjithë bashkë të 

funksionojmë. Ne marrim përsipër nga ana jonë të bëjmë maksimumin, sepse ne e kemi detyrë, por një 

asistent nga ana juaj do të ishte shumë e rëndësishme, sepse është një proces që nuk bëhet vetëm, është 

një proces që kërkon që të gjithë aktorët të jenë të përfshirë. Parimisht, jemi dakort për miratimin e listës 

së subjekteve që t’jua përcjellim dhe ta qarkullojmë me mendim nga ana juaj së bashku me termat e 

referencës për fillimin e punës për Raportin EITI 2023?  

 

Z. Sami Nezaj: Jemi dakord. 

 

Z. Dritan Dervishaj: Dakord. 

 

Z. Gledis Kalemi: Dakord. 

 

Z. Genci Tërpo: Në rregull. Tjetra është pjesa e çështjes së Validimit, ju përmenda që mund ta diskutoni  

javën në vijim ose mund të mblidhemi edhe një herë sërisht, ose mund të takohemi edhe në zyrë në qoftë 

se e keni të mundur, bëjmë një takim në zyrë kur të dëshironi ju që të jemi të gjithë bashkë dhe të 

diskutojmë këtë çështje dhe përzgjedhim mënyrën se cila është më e mira që ju mendoni për realizimin e 

procesit të Validimit. Do t’ju dërgojmë disa linqe. Na ndihmoni për regjistrimin e disa personave për 

trajnimin që do zhvillohet online, por nga ana tjetër në qoftë se keni dëshirë, do të ishte shumë mirë që të 

merrni pjesë në aktivitetin që do të zhvillohet në AKBN dhe te ai që do të zhvillohet tek ALB PETROL. 

Do të bëjmë të njëjtën gjë në Elbasan, ndoshta këtu do të ishte edhe më e rëndësishme prezenca juaj që të 

kemi mundësi t’i transmetojmë subjekteve në rrethin e Elbasanit rolin, punën, veprimtarinë që kryen 

Sekretariati EITI dhe rëndësinë e procesit të transparencës që mbulon ky Sekretariat në vijim. Ne do t’ju 

dërgojmë maksimumi ditën e nesërme të paktën 2 ose 3 njoftime dhe ju përzgjidheni vetë atje ku çmoni 

që mund të na asistoni. Ndërkohë për aktivitetin që do ta zhvillojmë në Elbasan do mundohemi ta çojmë 

ditën e hënë maksimumi dhe deri në fund të javës tjetër ose të përzgjedhim datat ku mundet të realizojmë 

këtë takim. Theksoj që në fund të muajit do të kemi një tavolinë rrethore të përbashkët për të transmetuar 

të gjithë aktivitetet duke filluar nga kryesekretariati si një akt final për të gjithë proceset që kemi pa patur 

në ngarkim për të zhvilluar sipas planit. Me sa kuptoj shoqëria civile e përzgjodhi anëtarin që do të merret 

me procesin e Validimit së bashku me anëtarët e tjerë. Ngelet më pas tek kompanitë e biznesit edhe tek 

sektori shtetëror për të përzgjedhur një person që të asistojë në këtë proces.  

Diskutojeni në vijim së bashku dhe thjesht na njoftoni në mënyrë që ne kur të bëjmë takimet të mos ju 



10 

 

thërrasim të gjithë, por të bëjmë takime vetëm me komponentët kryesorë mes takimeve që do të 

zhvillojmë online me Sekretariatin. Ju falenderoj shumë edhe do jemi në kontakt të vijueshëm në këto dy 

javë të këtij muaji për të bërë të mundur realizimin në 100% të të gjithë punëve që ne kemi për të bërë. 

Faleminderit shumë. Mirupafshim! 

 


